
МУГАЛЛИМ Х Э М  УЗЛИКСИЗ БИЛИМ ЛЕНДИРИУ

OLIY TALIM  MUASSASALARIDA O Q ITISH  JARAYONINI 
BOSHQARISH TEXNOLOGIYASI PEDAGOGIK 

MEXANIZMLARI

Tursunbayeva Yu. R.
Pedagogikafakulteti “Maktab menejmenti”kafedrasi o ‘qituvchisi

Tayanch so’zlar: vakolatli ta’lim,taraqqiyot strategiyasi, zamonaviy pedagog, boshqarish 
texnologiyasi, pedagogik mexanizmlar.

Ключевые слова: компетентное образование, стратегия развития, современный пе­
дагог, технология управления, педагогические механизмы.

Key words: competent education, development strategy, modern pedagogue, management 
technology, pedagogical mechanisms.

O'qitish va tarbiyalash jarayoni turli tarixiy davrlarda vaqt hamda ijtimoiy 
munosabatlar darajasiga mos tarzda turli shakl o‘zgarishlariga uchragan, biroq 
ta’limni takomillashtirish yo‘llari haqidagi masala hamma vaqt dolzarb bo‘lib 
qolavergan. Bugungi kunda kadrlar tayyorlash masalasiga davlat siyosati 
darajasida alohida e’tibor berilayotgani oliy ta’lim sohasidagi islohatlarning 
yangi sifat bosqichiga ko‘tarilishidan dalolat bermoqda.

O‘zbekiston Respublikasi Prezidenti Shavkat Mirziyoev ta’kidlaganlaridek: 
«Yana bir muammoni hal etish ham o‘ta muhim hisoblanadi: bu -  pedagoglar 
va professor-o‘qituvchilar tarkibining professional darajasi, ularning maxsus 
bilimlaridir. Bu borada ta’lim olish, ma’naviy-ma’rifiy kamolot masalalari 
va haqiqiy qadriyatlarni shakllantirish jarayonlariga faol ko‘mak beradigan 
muhitni yaratish zarur».

Shu bilan birga hozirgi zamon oliy ta’lim tizimi oldida turgan dolzarb 
masalalardan biri o‘quv jarayonini boshqarish orqali ta’lim sifatini oshirish 
ekanligi e’tirof etildi. Ta’lim sifati ilmiy tadqiqot obyekti sifatida dunyoning 
rivojlangan davlatlarida keng o‘rganilgan va joriy etilgan. Mustaqillik yillarida 
mamlakatimiz ta’lim muassasalarida o‘quv jarayonida ta’lim sifatiga e’tibor 
susaymagan bo‘lsa-da, tizim sifatida endi shakllanmoqda. Bugungi kunda 
mamlakatimizda OTMlar faoliyatini baholashning aniq, barqaror va istiqbolli 
tartib-qoidalari tizimi yaratilmoqda. Yuksak zamonaviy rivojlanish yo‘liga 
o‘tish miqyosida muhim ahamiyatga ega eng muhim omil faqat texnik g‘oyalarni

194



ishlab chiqarish emas, balki ichki va tashqi bozorlarga xaridorgir mahsulotlar 
ishlab chiqarish, shuningdek, uni amalga oshirish uchun ilmiy va texnik soha 
va yuqori texnologiyali ishlab chiqarishlarni yuqori malakali mutaxassislarini 
ilg‘or ta’lim muassasalarida o‘qitishning lozimligidir.

Mamlakatimizni 2017 - 2021-yillarda rivojlantirishning beshta ustuvor 
yo‘nalishi bo‘yicha Harakatlar strategiyasi buyicha o'tgan 5 yil mobaynida 
davlat va jamiyat faoliyatining barcha sohalarida tubdan isloh etishga qaratilgan 
300 ga yaqin qonun, 4 mingdan ziyod O'zbekiston Respublikasi Prezidenti 
qarorlari qabul qilindi.

Shu asnoda keng jamoatchilik muhokamasi natijasida “Harakatlar 
strategiyasidan -  Taraqqiyot strategiyasi sari” yetti ustuvor yo'nalishdan 
iborat 2022 -  2026 -  yillarga mo'ljallangan Yangi O'zbekistonning Taraqqiyot 
strategiyasi ishlab chiqildi.

Taraqqiyot strategiyasining 4 -  yo'nalishi “Adolatli ijtimoiy siyosat yuritish, 
Inson kapitalini rivojlantirish” ga qaratilgan bo'lib bu y o'nalishning quyidagi 
maqsadlari Oliy ta'lim tizimiga tegishlidir:

-  Oliy ta'lim bilan qamrov darajasini 50 foizga yetkazish va ta'lim sifatini 
oshirish

-  2026 yilga qadar 10 ta salohiyatli oliy ta'lim muassasasini QS va THE 
xalqaro reytinglariga kirishga maqsadli tayyorlash

-  100 ming o'rinli talabalar yotoqxonalarini barpo etish
-  2026 yilgacha nodavlat oliy ta'lim muassasalar sonini 50 taga yetkazish
-  ”El-yurt umidi” jamg'armasi orqali erkin va ijodiy fikrlidigan yoshlarni 

xorijiy oliygohlarga yuborish ko'lamini 2 baravarga oshirish, bunda 
yoshlarning 50 foizini aniq, texnik fanlar hamda IT sohalariga o'qitish

O‘quv reja, fan dasturlari, dars soatlari, professor-o‘qituvchilar yuklamasining 
o‘zgarishi hamda yangi fanlarning kiritilishi o‘qitish texnologiyasini tashkil 
qilishning yangi shakllarini qo‘llashni taqozo qiladi. Bu holatda pedagogik 
bilimning ahamiyati ortadi. Shu boisdan ham, o‘qituvchilar va tarbiyachilarni 
chet tillarini bilish va zamonaviy texnologiyalarni o‘rganish va qo‘llashga 
bo‘lgan munosabatini o‘zgartirish zarurdir.

Bugungi kun o‘qituvchilari ta’lim jarayonida qo‘llashlari mumkin bo‘lgan 
zamonaviy innovatsion uslublar, axborotlar bazasiga yetarlicha egadirlar. 
Buning uchun zamonaviy kompyuter va boshqa axborot kommunikatsion 
texnologiyalarini, elektron darsliklar, videomateriallar, fotomateriallarni, 
internetdan yetarlicha foydalana olishga o‘zini o‘rgatishi zarurdir. Bularning 
hammasi pedagogik izlanuvchilik faoliyatini ta’minlaydi.

v-in^;:g-.SS5SSiSSiSSiЖ SS;SSiSSiSS:Ж Ж ЗЙSSi3S5-> ===>-:Ц  ПЕДАГОГИКА, ПСИХОЛОГИЯ

Professor-o‘qituvchilar turli xil zamonaviy pedagogik texnologiyalarni 
qo‘llashi mumkin. Masalan, faol o‘qitishning imitasion usullari, loyihalar 
usuli, o‘qitishda hamkorlik, kreativ o‘qitish, ma’ruza press-konferensiya, 
muammoli va o‘yinli texnologiya, jamoaviy va guruhli faoliyat texnologiyasi, 
turli holatlarni tahlil qilish usuli, ma’ruza suhbat, vizual ma’ruza va boshqalar 
shular jumlasidandir.Ta’lim jarayonining «zamonaviy» texnologiyalari talabani 
nafaqat ijtimoiy - kasbiy bilimlar bilan ta’minlaydi, balki unda kasbiga xos 
sifatlar shakllanishiga ham yordam beradi. Ta’lim jarayonining texnologiyasi 
quyidagi asosiy maqsadlarni hal qiladi:

-  davlat manfaatlariga mos holda, talabani bo‘lajak mutaxassis sifatida 
tayyorlaydi;

-  talabani jamiyat a’zosi sifatida shakllantirib, ijtimoiy tajriba, qadriyatlarni, 
meyorlarni anglagan jamiyat manfaatlari bilan hamohang faoliyat 
ko‘rsatuvchi kadrni tayyorlaydi;

-  talabani faol, tashabbuskor, mantiqan fikrlovchi individ sifatida 
rivojlantiradi.

Shuni takidlab o‘tish lozimki, professor-o‘qituvchilarning zamonaviy 
faoliyatga tayyorligining muhim ijtimoiy va kasbiy sifatlari, nafaqat ta’lim 
muassasasidagi iqtisodiy va moliyaviy vaziyatga, balki bevosita bu sifatlarning 
talab etilganligi bilan ham bog‘liqdir. Zamonaviy oliy ta’limning asosiy real 
talablaridan biri o‘qituvchilarning kasbiy sifatlari va yetarlicha malakaga ega 
bo‘lishidir. Shu jihatdan kadrlar masalasi hozirgi kunning dolzarb masalalaridan 
biri bo‘lib qolmoqda. Chunki «Kadrlar masalasini hal etmas ekanmiz, sa’y- 
harakatlarimiz kutilgan natijalarni bermaydi, xayotimiz, ma’naviyatimiz esa 
o‘zgarishi qiyin bo‘ladi»

Oliy ta’lim muassasalari fakultetlarida professor-o‘qituvchilar yosh 
o‘qituvchilarga ta’lim berish sirlarini o‘rgatishi, o‘qitish uslublarini qo‘llash 
bo‘yicha maslahatlar berishi, interaktiv o‘qitish usullarini ochiq darslarda 
namoyon qilishi zarur.

Natijada o‘qituvchilar quyidagilarga erishadilar:
-  o‘z faoliyatlarini baholashning yangi usullarini topish, kasbga bo‘lgan 

qarashni o‘zgartirish;
-  pedagogik va ijodiy qobiliyatlarini transformasiya qilish ya’ni boshqalarga 

o‘rgatish;
-  o‘qituvchilarda kasbiy funksiyalari to‘g‘risidagi tor tushunchani 

kengaytirishga olib keladi.
O‘quv jarayonini boshqarish sifati ta’lim muassasasining o‘quv tarbiyaviy 

faoliyatining turli qirralarini tavsiflovchi kompleks ko‘rsatkichlar orqali

baholanadi. Ushbu ko‘rsatkichlarga ta’lim oluvchilar kompetentligining 
rivojlanishini ta’minlovchi ta’lim mazmuni, o‘qitish shakli va uslublari, 
moddiy-texnik baza, xodimlar tarkibi kabilar kiradi.

Oliy ta’lim muassasasida o‘quv jarayonini boshqarish birinchi galda uni 
tashkil etuvchi unsurlarga bog‘liq bo‘lib, asosan quyidagi sifat ko‘rsatkichilarni 
kompleks o‘rganish asosida shakllanadi:

-  oliy ta’lim muassasasiga o‘qishga kirayotgan abituriyentlar va talabalar ;
-  ta’lim dasturlari ;
-  ilmiy-pedagogik kadrlar;
-  o‘quv jarayoni, pedagogik faoliyat;
-  moddiy-texnik baza;
-  axborot-kommunikatsiya muhiti;
-  ilmiy tadqiqot ishlari;
-  ta’lim jarayonini boshqarish;
-  rahbariyatning innovatsion faolligi;
-  innovatsion jarayonlarning tatbiq etilishi;
-  bitiruvchilarning mehnat bozorida raqobatbardoshligi
Shu o'rinda o'qitish jarayoninig ayrim texnologiyalariga ham etibor 

berishimiz lozim Yorib o'tishlar texnologiyasi va V Erxard maktabi. Bu 
texnologiya menejerlarni qayta tayyorlash uqishlaridan iborat bo'lib, uning 
maqsadi har bir odamda mavjud bo'lgan (lekin kundalik bir xildagi hayot va ish 
bilan bug'ib qo'yilgan) qobiliyatlari va intilishlarini an’anaviy muammolarni 
yangi muammo sifatida yechish uchun kundalik izlanishlarga aynan uyg'otish 
hisoblanadi. Bu kurslar tinglovchining fikrlashi va xulqidagi shaxsiy 
stereotiplarni bartaraf qilish, o'z imkoniyatlarini va eskirgan muammolarni 
yangicha yechish yo'llarini ko'ra olishlarini faollashtirish vao'zgartirish 
bo'yicha ishlab chiqilgan ko'p sonli mashg'ulotlardan iborat.

Hamkorlik pedagogikasi. An’anaviy ta’limda o'qituvchi pedagogik 
jarayonning subyekti, o'quvchi esa obyekti deb qara ladi. Hamkorlik 
pedagogikasida esa o'quvchi o'z o'quv faoliyatining subyekti sifatida qaraladi. 
Bunda o'qituvchi va o'quvchi pedagogik jarayonning subyektlari sifatida 
tenglashib,hamkorlik pedagogikasi jarayoni hosil buladi. Ular o'zaro hamkor, 
hamdust, hamijodkor, hamishtirokchi, hamdard, ham boshkaruvchi bo'ladilar.

Hamkorlik munosabatlari o'qituvchilar orasida, ma’muriyat bilan,o'quvchilar 
va o'qituvchilar tashkilotlari bilan, rahbarlar, ota-onalar, jamoatchilik orasida 
ham o'rnatiladi.

Hamkorlik pedagogikasi o'quvchining ta’lim-tarbiya olish motivlarini 
rivojlantirib borish orkali hamda o'quv-tarbiya jarayonini insonparvarlashtirish

tamoyillarini amalga tatbiq, qilgan holda yuqori natijalarga erishishni 
ta’minlaydi. O'quv materialining sxemalar va shartli belgilardan iborat 
modellari (tayanch signallar konspektlari) asosida ta’limni intensivlashtirish 
texnologiyasi (V F. Shatalov, Donetsk shahri).

Tayanch signallar konspektlari ko'rgazmali sxemalardan iborat bo'lib, ularda 
uzlashtirilishi lozim bulgan axborot birliklari aks ettiriladi, ular orasidagi turli 
borliqliklar ko'rsatiladi hamda mavhum (abstrakt) materialni yaqqollashtiruvchi 
misollar, tajribalarni eslatish uchun belgilar va maqsadlarning ahamiyatliligi 
bo'yicha tasnifi turli shartli belgilar bilan beriladi. Tayanch signallar konspektlari 
bilan ishlashda qator o'ziga xos usullar va metodik yechimlar qo'llaniladi.

„Vakolatli ta’lim“ texnologiyasi. Bu texnologiya 1995-yilda A.Q.Sh. da 
„Ayollar yetakchiligi“ deb nomlangan treninglardan boshlangan bo'lib, xalqaro 
ta’lim texnologiyasi sifatida 1997 yildan boshlab Ukrainada shakllanib, so'ngra 
Ozarbayjon, Gruziya, Qozog'iston, Qirg'iziston, Litva, Moldova, Tojikiston, 
Uzbekistonga tarkalgan. 2002-yilda Afg'oniston, Birma, Indoneziyada 
treninglar o'tkazilgan. Boshqa mamlakatlarda ham bu texnologiyani 
shakllantirish jarayonlari amalga oshirilmoqda. Bu ta’lim texnologiyasini 
hozirda mutaxassislar shunday ta’riflaydilar: „Vakolatli ta’lim — genderlik 
adolati va zo'ravonliksiz munosabatlar asosidagi o'quv jarayoni bo'lib, bunda 
bevosita tajriba orqali ta’lim olish yo'li bilan guruhning o'z-o'zini tashkil kilish 
ko'nikmalarini hosil qilish

mumkin“. Vakolatlash pedagogikasi ta’lim dasturlarining boshqa turlari 
bilan ta’limga nisbatan umumiy yondashuvlarga ega. O'zaro faoliyatda ular 
bir-birini boyitadi va kuchaytiradi.

Vakolatlash ta’limini quyidagicha joriy qilish mumkin:
— rasmiy o’quv reja (ayrim o’quv fani, integratsiyalash tirilgan yondashuvlar 

yoki mavzular sifatida)
— rasmiylashtirilmagan o'quv reja (maktab tomonidan tashkil kilingan va 

rasmiy reja bilan bog’langan sinfdan yoki maktabdan tashqari ish);
— norasmiy o'quv reja (kutilmagan mashg'ulotlar tashkil qilish yoki alohida 

reja orqali joriy qilish).
Yuqorida o'rganilgan barcha ma'lumotlarga tayangan holda o'qitish 

jarayonini boshqarish texnologiyasi uchun zamon talablariga mos va o’ylangan 
maqsadlarga erishish quyidagi mexanizmlarni qo'llasak maqsadga muvofiq 
bo’lardi:

РЕЗЮМЕ
Maqolada oliy ta’lim muassasalarida ta’lim sifati monitoringini takomillashtirish, ta’lim sifatini 

oshirishga qaratilgan chora tadbirlar yuzasidan fikrlar yuritilgan.
РЕЗЮМЕ

В статье рассматриваются меры, направленные на совершенствование мониторинга качества 
образования в высших учебных заведениях и повышение качества образования.

SUMMARY
The article discusses measures aimed at improving the monitoring of the quality of education in 

higher education institutions and improving the quality of education.

